
Abstract  

This research is an attempt to analyze the dialogue techniques in the novel 

(Agri bn Ka) by (Saeed Nakam) and present the importance of these techniques 

in exposing the characters. This is because dialogue is one of the main and 

foundational columns and cores of the novel events through which the 

characters’ roles will be revealed while communicating and addressing one 

another. Despite this, dialogue represents the thinking method, way of living, 

educational level, open-mindedness, and maturity of the novel characters. 

Therefore, the dialogue technique in (Agri bn Ka) novel has been made the title 

of this research. Further, this research tries to present the novelist’s dominance 

and power in the dialogues and it is by the characters’ dialogues that (Saeed 

Nakam) is able to convey his political and social messages. This research is 

divided into two sections: the first section is theoretical one and deals with the 

definitions, history, language and significance of dialogue. While the second 

section is practical and application to the selected novel and analyzes the types 

and methods of the novel dialogues. Finally, the most important findings and 

conclusions as well as the consulted sources are provided.  

 تەکنیکى دیالۆگ 

 ى سەعید ناکامدا(ئاگرى بن کا)لە ڕۆمانى 

 

 ژوان عبدالسلام عزیز. د

 هەولێر –زانکۆى سەڵاحەددین / بەشى کوردى  –کۆلێژى پەروەردەى شەقڵاوە 

 

 ى توێژینەوەپوختە

( سەعید ناکام)ى (بن کائاگرى )تەکنیکەکانى دیالۆگ لە ڕۆمانى )هەوڵدراوە لەم توێژینەوەیەدا   

ت و گرنگییەکەى لە خستنەڕووى کەسایەتییەکان بەدەربخات، چونکە دیالۆگ یەکێکە لە ار بکرێشیک

کۆڵەکە سەرەکى و بنچینەییەکانى چنینى ڕووداوەکان لە ڕۆماندا، کە لەمیانییەوە ڕۆڵى کەسایەتییەکان 

دنەوەو لە ساتى گفتوگۆکردنى نێوانیانەوە بەدەر دەکەوێت، سەرەراى ئەمەش دیالۆگ شێوازى بیرکر

 دانێو ڕۆمان کەسایەتییەکان لەەتى ژیان و ئاستى ڕۆشنبیریی و تێگەیشتوویی و پێگەیشتوویی یچۆنی

، بۆ کەدا کراوە بە ناونیشانى توێژینەوە(ئاگرى بن کا)دەنوێنێت، بۆیە تەکنیکى دیالۆگ لە ڕۆمانى 

سەعید )ەگەل ئەمەشدا ئەوەى باڵادەستى ڕۆماننوس لە چینینى دیالۆگ لە ڕۆمانەکەیدا بخرێتەڕوو، ل

پەیامە سیاسى و کۆمەڵایەتییەکان لە گفتوگۆى نێوان کەسایەتییەکانى نێو ڕۆمانەکەیەوە ( ناکام

خستۆتەڕوو، بۆ ئەم مەبەستە توێژینەکە دوو بەشى لە خۆ گرتووە، بەشێکى تایبەت کراوە بە لایەنى 

ى تریشیان لایەنى پڕاکتیکى ، بەشەکەسەبارەت بە پێناسەو مێژوو و زمان و گرنگى دیالۆگ تیۆرى

، لە کۆتاییدا گرنگترین ، بۆ ئەوەى جۆرو شێوازەکانى دیالۆگ لە ڕۆمانەکەدا شیکار بکەینڕۆمانەکەیە

 .ەوەیەیان پێکهێناوە خراونەتەڕووئەنجامەکان لەگەڵ ئەو سەرچاوانەى ئەم توێژین

 (.اکامسەعید ن)تەکنیک، دیالۆگ، ڕۆمان، ئاگرى بن کا، ڕۆماننوس  :کلیلە وشە

 

 ىکێشـەپ -1

دیالۆگ دەرکەوتەیەکى مرۆڤانەیەو هەر لەگەڵ دەرکەوتنى مرۆڤ لەسەر زەوى پەیدابووە، 

بەهۆیەوە توانیویەتى ڕێگاى ژیانى بدۆزێتەوەو بەردەوام بێت، واتە دیالۆگ جۆرێکە لەجۆرەکانى 

ئەمەش فۆڕمێکە گوزارشتکردن و گەیاندنى پەیام، کەسایەتییەکان پێى دەدوێن لەبارەى بابەتێک، 

. کەسایەتییەکان لەکاتى گفتوگۆکردن و قسەکردن پشتى پێ دەبەستن بەشێوەیەک کەجێى بایەخ بێت

بەهۆیەوە بیروبۆچوونەکان ئاڵوگۆڕ دەکرێن و بیرۆکەکانى تاک لەبەرامبەر یەکتر ئاشکراو ڕوون 

ە جیا جیاکان تەکنیکى هەر ئەمەشە واى لە ڕۆماننوسان کردووە بۆ گێڕانەوەو گەیاندنى مەبەست. دەبێت

 .بینیوەبە گرنگ دیالۆگیان لە چنینەوەى ڕووداوەکانى ناو ڕۆماندا 

هۆى هەڵبژاردنى ئەم بابەتە دەگەڕێتەوە بۆ گرنگى تەکنیکى دیالۆگ لەگێڕانەوەى ڕووداوەکاندا، 

مى جیا یش دەستێکى باڵاى لەبەکارهێنانى دیالۆگدا هەبووە کە بەمەبەست و بەخشینى پەیا(سەعید ناکام)

 .هێناوە، هەر بۆیە بەپێویستمان زانى لەسەر ئەم بابەتە بنووسینیلەدەقى ڕۆمانەکەیدا بەکار

لە ( سەعید ناکام ) ئامانج لەم توێژینەوەیە خستنەڕووى جۆرى ئەو دیالۆگانەیە کە ڕۆماننوس 

ە پەیڕەوى دا بەکاریهێناوە بیخەینەڕوو و مەبەستەکانی ڕوون بکەینەوە، بۆی(ئاگرى بن کا)ڕۆمانى 

 .مان کردووە تاوەکو بە مەبەستە بەکارهاتووەکانى ڕۆماننوس بگەین(وەسفى شیکارى)ڕێبازى 

 :ئەم توێژینەوەیە لە پێشەکى و دوو بەش پێکهاتووە بەمشێوەیەى خوارەوە: ناوەڕۆکى توێژینەوەکە

زمان و واتاو زاراوەو چەمک و مێژوو و ) ئەم بەشە سەرەتایەک بۆ دیالۆگ لە : بەشى یەکەم

 .لەخۆ دەگرێت( ئەرک و جۆرەکانى دیالۆگ

ئاگرى )پڕاکتیزەکردنى تەکنیکى دیالۆگ لە ڕۆمانى )ئەم بەشەش لەژێر ناونیشانى : بەشى دووەم

دیالۆگى )دایە، تیایدا ئاماژە بە جۆرەکانى بەکارهاتووى دیالۆگ هەر یەک لە (سەعید ناکام)ى (بن کا

 . کراوە(ڕاستەوخۆ و دیالۆگى ناڕاستەوخۆ

لەکۆتایی ئەم توێژینەوەیەدا پوختەى ئەو ئەنجامانەى کە پێی گەیشتووین لەگەڵ سەرچاوەکان و 

 .کورتەى باسەکە بەزمانى عربى و ئینگلیزى خراونەتە ڕوو

 سەرەتایەک بۆ دیالۆگ/ بەشى یەکەم -2

 بۆ تێگەیشتن لە واتاى دیلۆگ پێویستە باس لەم لایەنانە بکەین

 

 دا(مانز)واتاى دیالۆگ لە  ١-١

دیالۆگ بەستراوەتەوە بە گرنگترین لێکۆڵینەوەى زمانەوانى نوێ کە هەوڵدەدات بۆ دۆزینەوەى 

دواندەرى ئەدەبى و شیکارى و بەراوردکردن، بەتایبەتى لەکارى گێڕانەوەى لەو شوێنەى کە دیالۆگ 

نرێت بۆیە ناتوا، (02، ص3102أحمد، )کان خۆى دەنوێنێ و بەشێکى گرنگە لەڕووداو و دیمەنە

فەرامۆش بکرێت بەتایبەت لەڕۆماندا کەلەڕێگەى کەسایەتییەکانەوە دیالۆگ و دواندن ئەنجام دەدرێت؛ 

 . بەهۆى گێرانەوەى نووسەرى ڕاستەقینە بۆ ئەو کارە هونەرییە گرنگە

 کە گفتوگۆت))واى دەبینى کە دیالۆگ لە زماندا واتە ( أساس فی البلاغة)لە کتێبى ( زمخشرى)

بەقسەکانى دادەچێتەوە، ئەمەش جوانى دوانە، کە دواندت لە نۆرەى خۆى وەڵامت لەگەڵى کرد، 

واتە  (98، ص0998الزمخشری، ) ((دەداتەوە، بەمەش لەکاتى گفتوگۆکردن وەڵام وەردەگرێتەوە

 .دیالۆگ لەزماندا گۆڕینەوەى ڕاوبۆچوون و پێداچوونەوەى قسەى نێوان دوو لایەنى گفتوگۆکارە

گەڕانەوەى شتێک بۆ شتێکى تر، یان لەبارەى ئەو )) واتاى دیالۆگ لە زماندا ( أبن منظور)لەلاى 

شتەى گفتوگۆى لەگەڵ دەکرێت، ئەوشتەش لەویەوە بۆ ئەو دەگەرێتەوە، یان گفتوگۆکردن 

دیالۆگ ڕێگەیەکە ( 083، ص0991أبن المنظور، ) ((و قسەکانە لەقسەکردندا ژیربێژىپێداچوونەوەی 

ندا پێداچوونەوە بە قسەکاندا بکرێت، واتە مەوداى بیرکردنەوە بەعەقڵ بۆ ئەوەى لەکاتى قسەکرد

 .دەبەخشێت تاوەکو وەلامى گونجاو بە بەرامبەرى ببەخشێتەوە

 زاراوەو چەمکى دیالۆگ ٢-١

، لەکوردیشدا پێى (الحوار)زاراوەیەکى ئینگلیزییە، لەعەرەبیدا پێى دەڵێن ( Dialogue)دیالۆگ 

یەکى زمانەوانییە لەگەڵ مرۆڤ دروست بووەو بەبێ دیالۆگ ناتوانێت چاڵاکی))، (گفتوگۆ)دەڵێن 

 بەردەوامى بەژیانى خۆى بدات، ئەمەش شێوەیەکە لەشێوەکانى پەیوەندى کردن لەنێوان تەواوى

مرۆڤایەتى، بۆیە قسە بەئاگایە لەو کاتەى سەرجەم ئەو گفتوگۆیانە دەگرێتە خۆى؛ کە هەڵگرى ئەو  

دیالۆگ گواستنەوەى  (02، ص3102أحمد، )(( ە بەرامبەرى بگەیەنێتئەفکارانەن کى دەیەوێت ب

دیالۆگ ڕێگەیەکە ))بیرەکانن لەیەکێک بۆ یەکێکى تر، بەمەستى کارو ئەرکى جیا جیا، لەبەر ئەوەی 

لە ڕێگاکانى دەربڕینى جیاواز، ئەمەش لەگرنگترین ڕێگاکانە کە لەژیانى ڕۆژانەماندا پشتى پێ 

، 3101أوشان، ) ((ینەدا هۆیەکى سەرەکییە بۆ گفتوگۆو پەیوەندیکردندەبەستین، کە خۆى لەبنچ

بۆ هەر مەبەستێک ڕێگەیەکى جیای هەیە لەوى ترى جیا دەکاتەوە جا گفتوگۆیەکە وەسف ( 20ص

 .بێت.... بێت، یان سیاسى یان کۆمەڵایەتى، یان دەربڕى دەروونى، 

گفتوگۆیەکە بەلانى : ))دیالۆگەوە دەڵێت دالەبارەى(المعجم الأدبى)لە فەرهەنگى ( جبور عبدالنور)

واتە  ( 011، ص0982عبدالنور، (( )کەم لەنێوان دووکەس دەسوڕێتەوە، چەندین بابەت لەخۆ دەگرێت

دیالۆگ لەنیوان دوو کەس و زیاتریش ڕوودەدات، دەکرێت زیاتر لەبابەتێکیش لەنێو گفتوگۆکاران 

 .جێگەى باس بێت

دا بەشێوەیەکى (فەرهەنگى گێرانەوەکان - قاموس السردیات)لە ( جیرالد برنس)لەلایەکى تر 

دیالۆگ نمایشێکى شانۆییە لەبنچینەدا، بۆ گۆڕینى بزەى : ))گشتگیرتر لەسەر دیالۆگ دەدوێ و دەڵێت

لێوان کە دوو کەس یان زیاتر دەگرێتەوە؛ لەگفتوگۆکردندا وتەى کەسایەتییەکان پێشکەش دەکرێت؛ بەو 

ببڕن، لەوانەیە ئەو وتانەش بە وشەکانى ڕاوى داهاتبێت، دەکرێت  شێوەیەى کە پێویستە دەرى

( 22، ص3112برنس، ) ((ڕاستەوخۆ وەڵام بدرێتەوە بەبێ ئەوەى لەو وشانەى هەڵێنجرابێت

گێڕانەوەى بابەتێکە بە جولانى لێوەکان دێتە ئاراوە، ئەو وێنە لە بیرى خوێنەر دروست دەکات کە 

 .ەجوانتر شێوە بەناوەڕۆکى بابەتەکەى ئاشناى بکاتگێڕەرەوە مەبەستیەتى، تاوەکو ب

 پێناسەى دیالۆگ 1-3

پێناسەکردنى دیالۆگ هەر یەک لەڕەخنەگرەکان بەپێى تێڕوانین و گۆشەنیگاى خۆیەوە پێناسەیان 

مرۆڤ تەنها لە : ))بۆ پێناسەى دیالۆگ دەڵێت( میخائیل باختین: )بۆ ئەم هونەرە کردووە؛ لەوانە

لەناو خۆیدا بەرجەستەیەو مەحاڵیشە بتوانین لە دەرەوەى ( ئەوى دیکە)یە، چونکە گفتوگۆدا بوونى هە

بەپێى ئەم پێناسەیە دیالۆگ  (2، ص0982باختین، ) ((پەیوەندییەکانەوە درک بە ئەوى دیکەوە بکەین

بەتاکە کەسێ دروست نابێت، تەنیا ئەو کاتە دیالۆگ دروست دەبێت کە دوو کەس یان زیاتر هەبێت، 

ەیان بە نۆرە دەبنە قسەکەر هەم دەبنە وەرگر، بەمشێویە پەیوەندییەکە دروست دەبێت و هەریەک

 .ڕایەکانى درکێنراو لەسەر بابەتەکە ئاڵوگۆڕ دەکرێت

قسەکردنە لەنێوان دوو کارەکتەر یا : )) دەکات و دەلێت( دیالۆگ)پێناسەى ( جەمال میر سادقى ) 

واتە مەرجە بەلانى کەم دوو کارەکتەر بوونى ، (222، ص0282صادقى، ) ((زیاتر ئاڵوگۆڕ دەکرێت

 .  هەبێت تاوەکو قسەکردن لەبارەى بابەتەکە ئاڵوگۆڕ بکرێت

سیفەتێکى : ))دا قوڵتر دەچێتە ناو هونەرەکەوەو دەلێت(دیالۆگ)لەپێناسەى ( باقر جواد الزجاجى)

اسنامەیەى لەناو دەقى عەقڵییە، ناسنامەى هزرى و دەروونى تایبەتى بەکارەکتەرەکان دەدات، ئەو ن

بەو واتایەى هەر ( 021، ص0981الزجاجى، ) ((ئەدەبیدا کارەکتەرێک لەوانى تر جیا دەکاتەوە

 .کارەکتەرێک خاوەن هزرى تایبەت بەخۆیەتى و لەوى تر جیا دەبێتەوە

لەرووى کاریگەرى دەروونى و لایەنە هزرییەوە پێناسەى دیالۆگمان بۆ ( شجاح مسلم العانى)

دیالۆگ تەنیا وێنەى کۆمەڵایەتى و مێژوویى زمان یان قسەکەرمان پێشان نادات، : )) دەڵێتدەکات و 

واتە خوێنەر ( 211، ص0981العاني، ) ((بەڵکو بۆى هەیە وێنەى ڕۆحى قسەکەریشمان پێشان بدات

 .لەهەردوو ڕەهەندى دەرەکى و ناوەکى کارەکتەرەکان ئاگادار دەکاتەوە

دیالۆگ یەکێکە لە تەکنیکە گرنگەکانى : ))دا دەلێت(دیالۆگ)ارەى لە ب( نجم خالد ئەڵوەنى. د)

، (022، ل3101ئەڵوەنى، (( )گێڕانەوە، بیرى کارەکتەر ئاشکرا دەکات، لەوى دیکەى جیا دەکاتەوە

دیالۆگ ڕێگەیەکە بۆ گێرانەوەى ڕووداوەکان و دەرخستنى بیرى کارەکتەرەکان، بێگومان 

ن لەلاى هەر یەک لەنووسەرەکان لەوى تر جیایە ئەگەر بێت و بیرکردنەوەو گێڕانەوەى ڕووداوەکا

 .لەسەر یەک بابەتیش بێت

نووسەر لەڕێى دیالۆگەوە دەتوانێت بارى : )) دەڵێت( نجم خالد ئەڵوەنى. د)هەروەها لەلایەکى تر 

 ((دەروونى و هەڵوێستى کۆمەڵایەتى و سیاسى و فیکرى و ئایینى کارەکتەرەکانمان پێ بناسێنێ

ئاشنا بوونى خوێنەر بەدەروون و بارى کۆمەڵایەتى و سیاسى و ئاینى و ( 02، ل3112ەنى، ئەڵو)

چۆنیەتى بیرکردنەوەى کەسایەتییەکانى ناو ڕۆمان بەهۆى دیالۆگەوەیەو یەکێکە لەڕێگاکانى 

 .گواسستنەوەى وردەکارییەکانى ژیانى کارەکتەرەکان بەشێوەیەکى زۆر جوان

گفتوگۆ ئەو ئاخاوتنە گۆکراوە : ))دەڵێت( دیالۆگ)پێناسەى بۆ ( جەلال ئەنوەر سەعید. د)

ئاڵوگۆڕکراوەیە کە لەنێوان کارەکتەرەکانى ڕۆماندا ڕوودەدات، بەشێوەیەک کە ڕێڕەوى ڕووداوەکان 

 (01، ل3102سەعید، ) ((لەخاڵێکەوە بۆ خاڵێکى دیکە دەگوازێتەوە، واتە بەشانۆییکردنى ڕووداوەکان

داوەکان لەکارەکتەرێکەوە بۆ کارەکتەرێکى تر بەنۆرە، بەشێوەیەک واتاى گواستنەوەى ڕوو بە

دیمەنێک لەدیدو بیرى خوێنەر دروست دەکات؛ وەک بڵێى لەپێش چاوى ڕووداوەکان ڕوو دەدەن، 

ئەمەش بەزیندووکردنەوەى ڕووداوەکانە لەبەر ئەوەى وەک خۆى دیمەنەکان بەزەینى خوێنەر 

 .دەبەخشێت

دیالۆگ هۆکارو ڕێگەیەکە بۆ گواستەنەوەى ڕووداوەکان و پێدانى وەسف بەمشێوەیە دەتوانین بڵێن 

و دەرخستنى دەروونى کارەکتەرەکان و ئەو بارەى تیایدا دەژیت بخاتە ڕوو جا چ لەنێوان دوو 

 .کارەکتەر بن یان زیاتر

 مێژووى دیالۆگ -2

سەرەتاییەکى هەیە بۆ لە ژیاندا هیچ هونەرو تەکنیک و زانستێک نییە بنچینەیەکى نەبێت، بێگومان 

دەرکەوتنى، ئەمەش بەیارمەتى هونەرى ترەوە سەریهەڵداوەو دواتر دیالۆگ وەک هونەرو تەکنیکێکى 

سەربەخۆ خۆى دەنوێنێت، لەوانەش تەکنیکى دیالۆگە، مرۆڤ هەر لەسەرتاى دروستبوونەیەوە بێ 

ردنى پێداویستییەکانى ئەوەى بزانێت دیالۆگ چییە پشتیان پێى بەستووە بۆ گواستنەوەو ئاڵۆگۆڕک

 .ژیانیان

واتە بازنەى بەیەک گەیاندنە لەنێوان تاکەکانى کۆمەڵگا، سەرەتاى دەرک کردنى دەگەڕێتەوە بۆ 

بایەخ و گرنگى گفتوگۆ لەوێوە سەرچاوە دەگرێ کە فەیلەسوفەکانى وەکو ))فەیلەسوفەکان، واتە 

ى خۆیاندا، پشتیان بە گفتوگۆ لە نووسین و خستنەڕووى بیرو فەلسەفە( سوکرات و ئەفڵاتوون)

بەستووە، ئەمەش کارێکى هەروا سەرپێى و لەخۆوە نییە، بەڵکوو بڕیارێکى پێش وەختە بۆ ئەنجامدان 

هەر لەو  ،(02، ص0999عبدالسلام، ) ((و بەدیهێنانى پڕۆسەى پەیوەندیکردن لەگەڵ بەرانبەردا

ندا، گفتوگۆ وەکو هۆکارێکى گێڕانەوە کە سەردەمانەشدا، لەپاڵ ئەم دەمە تەقێیانەى سوکرات و ئەفلاتو

یەکێک بووە لەڕەگەزە سەرەکییەکانى داستان، دواتر گواستراوەتەوە بۆ ناو شانۆ، بەشێوەیەک کە 

ئاشکراشە زمانى شانۆگەری سەردەمى . بەشێکى زۆر لەبنیاتى شانۆگەرى پشت بە گفتوگۆ دەبەستێت

توگۆى شیعریش لەم شانۆگەریانەدا لەوێوە یۆنانى و تەنانەت ڕۆمانیش بەشێوەى شیعر بووەو گف

سەرچاوە دەگرن، هەر چۆنێک بێت بایەخى دامەزراندنى گفتوگۆ لەگەیاندنى پەیام و بەرجەستەکردنى 

، ٨٠٠٢مصطفى، )ئەو بارودۆخە کۆمەڵایەتى و مرۆڤایەتییەى کە پێویستە وێنەیان بکێشرێت 

فتوگۆ سوکراتییەکان بەڕۆمانى سەردەمى هەر ئەمەشە واى لە میخائیل باختین كردووە کە گ( ٧٩١ص

ئەمەش بەشێکە لە میتۆدى سوکراتی کە پێى دەوترێت ( ٧٧١، ص٧٩٩٨تودوروف، )کۆنەکان دابنێن 

، بۆ هەڵێنجانى بیرەکان لەڕێگاى زنجیرەیەک پرسیارەوە بۆ بەکێشکردنى (بەرهەمهێنانى گفتوگۆیى)

 مەش ئاماژەیە بۆ بایەخ و گرنگى گفتوگۆئە. قسەبۆکراو بۆ گەڕان بەدواى ڕاستییەکان بەکاردێت

 لەگەیاندنى بیرو مەبەستى کارەکتەرەکان بۆ خوێنەرى دەقى ڕۆمان وا لە (١١٣، ص٧٩٢١علوش، )

 .خوێنەر دەکات نەتوانێت دەستبەردارى دەقەکە ببێت تا کۆتایى ڕووداوەکان

 زمانى دیالۆگ -3

دیالۆگ لە ))دەستبەردارى ببێت، چونکە دیالۆگ لە ڕۆماندا تەکنیکێکى گرنگە، نووسەر ناتوانێت 

ڕۆماندا، لەهەر رۆمانێکدا کۆڵەکەیەکى سەرەکییە لە کۆڵەکەکانى، چونکە هەروەکو خوێن وایە کە 

بەخوێنبەرەکانیدا دەڕوات و ژیانى پێدەبەخشێت و واى لێدەکات ڕاستگۆیی خۆى و دواتر ئەدگارەکانى 

ەى، چونکە لەڕێى دیالۆگەوە شێوەى کەسێتیەکە وەرگرێت، دواجاریش تایبەتمەندێتى و درەوشانەو

دروست دەبێت، هەروەها هەڵوێستەکانیش هێزى قەناعەت پێکردن پەیدادەکەن، چونکە کەسێتى ناو 

( ٨٢-٨١ل ل،٨٠٠٢مونیف، ) ((ڕۆمان لەمیانەى کردارو پەرچەکردارەکانییەوە دەستنیشان دەکرێت

سڵەتى نەتەوەیی نووسەرەو دیالۆگیش کە ئەمەش بێگومان بەهۆى زمانەوە دەبێت کە هەڵگرى خە

بەشێکى زۆر گرنگى ڕۆمانەو پەیوەندى زمانیى نێوان کارەکتەرەکان ڕێک دەخات، پێویستى بەوە 

هەیە ڕۆماننوس بەجۆرێکى ساز بکات کە لەگەڵ ئاستى دەربڕین و ڕۆشنبیرى و کۆمەڵایەتى و 

وون لە گفتوگۆى ئەواندا بەکاربهێنێ، ژینگەیى ئەواندا بگونجێت، بۆیە زۆر گرنگە زمانێکى سادەو ڕ

بەتایبەتى لە دیالۆگدا زۆر پێویستە تایبەتمەنیى زمانى کارەکتەر بەرجەستە بێـت لە زمانى ژیانى  

هەر لەڕێى ئەم زمانەوە واتا بەرهەم دێت و وێنەى کارەکتەرەکان . ڕۆژانە زۆر نزیک بێت

فرە زمانى لەدەقى ڕۆماندا، دیالۆگى  دەکێشرێت، سەرەڕاى ئەمەش یەکێک لە ئامرازە گرنگەکانى

هەریەک لەوانە دەبێـت لەقسەکردندا گوزارشت لەپێگەى کۆمەڵایەتى و . نێوان کارەکتەرە جیاوازەکانە

ئەڵوەنى، . )چینایەتى و هەڵوێستى خۆیان بکەن دەربارەى ئەو ڕووداوانەى کە ڕووبەڕووی دەبنەوە

ناسنامەى کارەکتەرەکان لەلایەک و بارى  واتە زمانى دیالۆگ دەرخەرى( ٩٩-٩٢-٩٢لل ،٨٠٧٢

 .چۆنیەتى ژیانکردنى لەلایەکى تر ئەمەش بەهۆى فرە زمانى دیالۆگ روونتر دەردەکەون

 

 پەیوەندى دیالۆگ بە گێڕانەوە -4

دیالۆگ ڕێگەیەکە بۆ گێڕانەوەى ڕووداوەکان بۆیە لەنێوان دیالۆگ و گێڕانەوەدا پەیوەندییەکى پتەو 

انین بڵێین دیالۆگ تەواوکەرى گێڕانەوەیەو ئەو بەو شتانە هەڵدەستێ کە گێڕانەوە هەیە، بەجۆرێک دەتو

پێى هەڵناستێ، پێویست ناکات شتێک بە دیالۆگ دەرببڕدرێت ئەگەر بتوانرێت لەڕێى گێرانەوەى 

ئاساییەوە دەرببڕێت، بەڵکو کارى دیالۆگ ئەوەیە ئەگەر شتێک نەتوانرێ بەشێوەیەکى ڕێک لەڕێگەى 

بەمشێوەیە دیاڵۆگ ڕۆڵى ( 02، ل3112ئەڵوەنى، ) ە دەرببرێت ئەوا دیالۆگ بەکاربێنێتگێرانەوەو

ڕوونکردنەوەى مەبەستە شاراوەکانى دەقدا، جا چ ))گرنگ دەگێڕێت لەبەرەو پێشبردنى ڕووداوەکان و 

مەبەستى ڕۆماننوس بێت یاخود خستنەڕووى بارى دەروونى و کۆمەڵایەتى یاخود هەڵوێستى 

ئەمەش یارمەتى خوێنەر ( 091، ل3101مستەفا، ) ((بێت لەئاستى کێشەو ململانێیەکاندا کارەکتەرەکان

 . دەدات بۆ ئەوەى بەڕووداوەکان و بارى دەروونى کارەکتەرەکان و مەبەستیان بگات

واتە پەیوەندى نێوان دیالۆگ و گێرانەوە زۆر پتەوە، سەرەنجام بۆ بەرەوپێشبردنى ڕووداوەکانى 

 . لێرەوە ئەرکى دیالۆگ دەردەکەوێت .نێو دەقى ڕۆمانە

 ئەرکى دیالۆگ لەڕۆماندا -5

لەبەر ئەوەى هونەرى گێڕانەوە هونەرێکى فراوانەو پانتاییەکى ))ئەرکى دیالۆگ ئەرکێکى گرنگە 

فراوانى ناو دەق داگیر دەکات و بەو هۆیەوەى توانایەکى زۆرى هەیە لەگەیاندنى شتەکان و 

ەگەر هونەرى گێڕانەوە بەو هەموو توانایەیەوە نەتوانێت کۆمەڵێک بەجێگەیاندنى ئەرکەکانى، جا ئ

ئەرک جێ بەجێ بکات و لەبرى ئەو دیالۆگ بەئەنجامدانى ئەو ئەرکانە هەڵبستێ ئەوا گومان لەوەدا 

 ، ل3119حاجى، ) ((نامینێت ئەو ئەرکانەى دیالۆگ لەناو دەقى ئەدەبیدا دەیانگێرێت ئەرکى گرنگن

ئەو ئەرکانەى دیالۆگ لەناو دەقى ئەدەبیدا دەیانگێڕێت؛ لەم چەند ( م یونسىئیبراهی) ، (330-331ل

 :خاڵە دەخەینەڕوو

 .بەچڕى دروستکردنى کارەکتەرو وەسفکردنى خودى کارەکتەرەکانى ڕۆمان (0

 .بەرەوپێشبردنى ڕووداوەکانى ڕۆمان (3

 .کەمکردنەوەى قورسایى ئەرک (2

 .خستنە ڕووى ڕووداوەکانى ڕۆمان (2

 .زاندنەوەى شوێنڕا (2

 .پێدانى زانیارى پێویست بە خوێنەر (2

ئەرکى هاوسەنگى ڕاگرتنى نێوان کاتى حیکایەت و کاتى گێڕانەوەیە؛ ئەمەش بەماناى زیاتر (  ١

واقعى بوونى کارەکان دەگەیەنێ و بەرهەمە چیڕۆک ئامێزەکانیش مەبەستیانە وەکو ڕوودواى واقعى 

حاجى، ) ەى کاریگەرى زیاتر لەسەر خوێنەر دروست بکەنباوەر پێکراو دەربکەون بەو مەبەست

 (.330، ل3119

خالێکى ترى گرنگتر لە ئەرکەکانى دیالۆگ ئەوەیە کە دیاردەى فرە زمانى لەدەقى ڕۆماندا ( ٢

هەروەها بتوانێت ڕووانینى . دروست بکات و جیاوازى نێوان دەنگى کارەکتەرەکان ڕوون بکاتەوە

ەکان لەدەقەکەدا پێشکەش بکات؛ بەمەش ئاستى سۆسیۆلۆجی زمانە نووسەرو ڕووانینى کارەکتەر

 (.022، ل3101ئەڵوەنى، ) ((جیاوازەکانى نێو ڕۆمان دەردەکەوێت

، 0992بحراوی، ) یەکێکى تر لە ئەرکەکانى دیالۆگ لەناوبردنى ساردیی و بێزارى گێڕانەوەیە( ٩

 (.022ص

ە کارەکتەرەکان بەتایبەتمەندى تاکەکەسى خالێکى تر لە ئەرکە گرنگەکانى دیالۆگ ئەوەیە ک( ٧٠

خۆیانەوە دەخاتە بەرچاوى خوێنەر وەک لۆکاش گوتوویەتى، لەهەمان کاتدا هەستى واقیعییەت 

ئەرکى دیالۆگ ئەرکێکى گرنگە بۆیە ڕۆماننوس وا ( 021، ل3101ئەڵوەنى، ) بکات بەهێزتر

 . بەئاسانى ناتوانێت دەستبەردارى ببێت

انەو بۆ ئەوەى دیالۆگ ئەم ئەرکانەى خۆى لەئاستێکى بەرزدا ییی ئەم ڕاستیکەواتە لەژێر ڕۆشنا* 

 :جێبەجێبکات، پێویستە چەند مەرجێکى تێدا بێت، کە لەخوارەوە ئاماژەیان پێدەدەین

، واتە گۆبکرێت یان دەقدیالۆگ بۆ ئەوەى بەرجەستە بێت پێویستە ببێت بە جۆرێک لە . ٧

 .یامیش ئامادەبنبگوترێت لەهەمان کاتیشدا وەرگرو پە

 .پێویستە دیالۆگ بەشێوەیەک بنیاتبنرێت کە سەرنجى خوێنەر بۆ ناوەرۆکەکەى ڕابکێشێت. ٨

پێویستە گفتوگۆ کورت و ئاسان و ڕوون بێت، چونکە درێژدادڕى گفتوگۆ دەبێتە هۆى . ١

 .لەناوبردنى زیندویەتییەکەى

رێتە بەر بەکارهێنانى گفتوگۆو نابێت نووسەر بۆ هەموو ڕووداوێکى ساکارو ئاسایى پەنابە. ٣

 .بەزۆر هەندێ قسە بخاتە سەر زارى کارەکتەرەکان، کە گێڕانەوە دەتوانێت ئاسانتر ئەو کارە بکات

لەڕووى پانتایی دیالۆگ لە ڕۆماندا دەبێت نووسەر ئاگادارى ئەوە بێت کە نابێت تەواوى یان . ١

ەتەدا کارەکەى زیاتر لەشانۆگەرى نزیک چونکە لەم حال. زۆربەى ڕۆمانەکەى بەگفتوگۆ بنیات بنێت

دەبێتەوەو تایبەتمەندییەکانى ڕۆمان لەدەست دەدات، بەڵکو دەبێت هاوسەنگییەک لەنێوان گێڕانەوەو 

 .دیالۆگدا دروست بکات

 پێویستە دیالۆگ بابەتى بێت و لەمەوداى کارەکتەرەکانەوە هەڵقوڵابێت، ئەگەرنا کارەکتەر دەبێت . ٢

واتە دیالۆگى سەرکەوتوو ئەوەیە کە . ردنەوەکانى نووسەر دووبارە دەکاتەوەبەتووتییەک و بیرک

دەنگى هەر کارەکتەرێک لە کارەکتەرێکى دیکە لەلایەک و لەدەنگى نووسەر لەلایەکى دیکەوە جیا 

 .بکاتەوە بەشێویەک لەجیا تاکییەکى ورد لەبیرکردنەوەو دەربڕیندا؛ لەنێوانیان دەربکەوێت

 .یستە هیچ وشەیەک دووبارە نەبێتەوە ئەگەر بەمەبەستى جەختکردنەوە نەیەتلە دیالۆگدا پێو. ١

ناکرێت . نابێت دژیەکییەک لەنێوان ئاستى کارەکتەرو ئەو بۆچوونەى دەریدەبڕێت هەبێت. ٢

کارەکتەر نەخوێندەوار بێت و نووسەر تێڕوانینى فەلسەفیی خۆى لەڕێگەیەوە دەرببڕێت یان واى 

 (.38-32ل ل ،3102سەعید، ) رسیارى فەلسەفیى بداتەوەلێبکات وەڵامى هەندێک پ

 گرنگى دیالۆگ -6

دیالۆگ ڕۆڵێکى گرنگى هەیە لە بەرەوە پێشبردنى دیمەن و ڕووداوەکانى ناو ڕۆماندا، واتە  

گرنگى دیالۆگ لەئاستى ژیانى کۆمەڵایەتى و هەروەها لەئاستى هونەرى ڕۆماندا بووە پاڵنەرێک بۆ ))

ەوە کۆمەڵێ توێژینەوەى بایەخدار لەم (سەدەى بیستەم)وەدەکانى سەدەى ڕابردوو نە ئەوەى لەسەرەتاى

دیالۆگ لەڕۆماندا پایەى هونەرى ڕۆمان  (022، ل3101ئەڵوەنى، (( )بارەیەوە بنووسرێت

دەپارێزێت، لەبەر ئەوەى دیالۆگ بووەتە یەک لەبنەما سەرەکییەکانى ڕۆمان کە ڕۆلێکى گرنگى هەیە 

: وتویەتى( محمد یوسف نجم)هەروەک ( 021، ل3101ئەڵوەنى، ) ەکتەردالە وێنەکێشانى کار

( 002، ص0929نجم، ) ((دیالۆگ ڕۆڵێکى بەرچاو لە کێشانى وێنەى کارەکتەرەکان دەبینێت))

 .بەشێوەیەک وێنەکان دەخاتە پێش چاو وەک بلێى دیمەنەکان ڕاستەوخۆن

ى کارەکتەرو ڕووداوەکان و ئایندەى زۆر جار بەهۆى دیالۆگەوە بە گۆڕینەوەى زانیارى لەبارە

بەسەرهاتەکانەوە، هزرو بیرکردنەوەى کارەکتەرەکان دەگۆڕێن؛ بەهۆى ئەمەشەوە هەڵوێستیان 

گۆڕانى بەسەردا دێت، لەبەر ئەوە هەندێ ڕۆماننووس ئەوەى بە ئامرازێک زانیوە بۆ وەسفى 

 یان ڕەوشتیى ئەم بوونەوەرانەبوونەوەرەکانى ڕۆمان، هەروەها بۆ وروژاندنى پەرەسەندنى عەقڵیى 

دیالۆگ هۆکارێکى گرنگە لە بنیاتنانى ڕووداودا، هەر بەهۆى دیالۆگەوە ( 022، ل3101ئەڵوەنى، )

لەڕۆماندا چنین فراوان دەکات، هەروەها دەروونى کارەکتەر دەخاتەڕوو و دەیانناسێنێت و کارى 

لە ڕۆماندا دەبینێت و بەو ( دیمەن)تى ڕۆمانەکە بەرەو پێشەوە دەبات، دیالۆگ ڕۆڵێکى گرنگ لە بنیا

هۆیەشەوە دەستەڵات و دەنگى نووسەر لە دیمەندا تا ئاستى لەناوچوون کەم دەبێتەوەو بوار بۆ 

کارەکتەرەکان خۆیان دەرەخسێنێت کە گوزارشت لەخۆیان بکەن و ببنە خاوەنى دەنگ و گۆشەنیگاى 

سەر لە گفتوگۆدا کۆسپ و تەگەرە دەخاتە تایبەتى خۆیان، چونکە دەرکەوتن و خۆهەلقورتاندنى نوو

بەردەم دروستبوونى دیمەن و لەهەمان کاتیشدا خوێنەر ئەو فەزایەى لەگێڕانەوەدا تیایدا دەژیا وا لە 

، 3102سەعید، ) دیمەن دەکات توانستە درامییەکانى خۆى کە یەکەمین ئەرکى گفتوگۆیە لەدەست بدات

و سروشت و شوێنەى کارەکتەر تیایدا دەژیت دیاری هەروەها لەڕێگەى دیالۆگەوە ئە( 32-32لل 

 . دەکات، بەهۆیەوە خوێنەر ڕەچەڵەکى کارەکتەرەکانى بۆ دەردەکەوێت

 جۆرەکانى دیالۆگ -7

بۆ دیاریکردنى جۆرەکانى دیالۆگ چەندین ڕاى جیا جیا هەیە، هەر یەکەیان بەپێى بیرکردنەوەى 

، هۆى ئەمەش . ەندین جۆرى دیالۆگخۆى دابەشى کردوە، ئەمەش بۆتە هۆى دروستبوونى چ

سێ جۆر دیالۆگ ( جیرار جینیت)دەگەڕێتەوە بۆ بوونى ئەرکى جۆراوجۆرى دیالۆگ لەناو ڕۆماندا، 

 :دیاردەکات؛ کە ئەمانەن

قسەى کارەکتەر وەکو خۆى دەگوازرێتەوە دوور لەبەشدارى : دیالۆگى هەڵگیراو یان ڕاستەخۆ (0

 .حیکایەتخوان

قسەى کارەکتەرەو حیکایەتخوان وەکو ڕووداوێک لەڕووداوەکان دەیگێڕێتەوە : دیالۆگى گێڕاوە (3

لەدەربڕینى قسەى کارەکتەرەکانە حیکایەتخوان بەگێڕانەوەى (: ناراستەوخۆ)دیالۆگى گوازراوە یان 

 (.333-330لل ، 3119حاجى، )، (021، ص3112سویدان، )  هەڵدەستێ

سێلڤى دۆرەر )انەى لە قسەکردندا بەکاردەهێنرێت، بە گوێرەى پەیوەندى نێوان قسەکەران و ئەو زم

 :دیالۆگ دابەش دەکات بۆ سێ جۆر

 .دیالۆگى فێرکارى .0

 .دیالۆگى جەدەلى .3

 .دیالۆگى مشت و مڕ ئاسا .2

 :لەڕووى بنیاتەوە دیالۆگى بۆ ئەم جۆرانەى خوارەوە دابەشکردوە( نجم خالد ئەڵوەنى. د) هەروەها 

 .یە کە کەمترین وشەى تێدا بەکاردەهێنرێت تا دەگاتە ئاستى ڕستەیەکئەو جۆرە: دیالۆگى سادە. ٧

لەم جۆرەدا ئاخاوتنى کارەکتەرەکان درێژە دەکێشێ و زیاتر لەڕستەیەک : دیالۆگى لێکدراو. ٨

 .لەخۆ دەگرێت

 .دیالۆگى کارەکتەرەو لەلایەن حەکایەتخوانەوە وەکو خۆى دەگوازرێتەوە: دیالۆگى ڕاستەوخۆ. ١

دیالۆگى کارەکتەرە، بەڵام لەجیاتى کارەکتەر حەکایەتخوان بە زمان و : ناڕاستەوخۆ دیالۆگى. ٣

 .شێوازى گووتنى خۆى پێشکەشى دەکات

لەلایەکى تریش بە لەبەرچاوگرتنى ئەو زمانەى لە داڕشتنى گفتوگۆدا بەکاردەهێنرێت دەتوانین 

 :دابەشى بکەین بۆ

تەوە کە ڕۆماننووس بەزمانێکى پاراو بێ گوێدانە ئەو دیالۆگانە دەگرێ: دیالۆگ بەزمانى پاراو. ٧

 .ئاستى دەربڕینى کارەکتەر پێشکەشى دەکات

ئەو دیالۆگانە دەگرێتەوە کە بەزمانێکى میللى یان زارى ناوچەیی : دیالۆگ بەزمانى میللى. ٨

 (021-022ل  ، ل3101ئەڵوەنى، ) پێشکەش دەکرێن

 .نیگاى خۆى جۆرەکانى دیالۆگى دیاریکردووەبەمشێوەیە هەر نووسەرێک بەپێى تێڕوانین و گۆشە

 :دا(سەعید ناکام)ى (ئاگرى بن کا)پڕاکتیزەکردنى تەکنیکى دیالۆگ لەڕۆمانى : بەشى دووەم

ى (ئاگرى بن کا)کە لەبارو حالەتى جیاجیا لە ڕۆمانى : لێرەدا باسى ئەو جۆرانەى دیالۆگ دەکەین

 :دا بەرجەستە دەکرێن؛ لەوانە(سەعید ناکام

 

 یالۆگى ڕاستەوخۆد 2-1

کۆنترین و بەربڵاوترین جۆرى گفتوگۆیە لە ڕۆماندا، تیایدا کارەکتەرەکان ))ئەمجۆرە دیالۆگە 

دیالۆگى نێوان حیکایەتخوان و   (22، ل3102سەعید، ) ((ڕاستەوخۆ لەنێوان خۆیاند دەدوێن

ێوەى ڕاستەوخۆ کارەکتەرەکانى ناو ڕۆمانە، واتە دیالۆگى ڕاستەوخۆ دوو ؛کەسێتى یان زیاتر بەش

لەچوارچێوەى ڕۆمانێکدا ئەنجامى دەدەن، بەجۆرێک دەربڕاوەکان لەکەسێتى یەکەمەوە ئاڕاستەى 

، 3119محەمەد، )دووەم دەکرێن و دووەمیش بەدەربڕاوێک بەزمانى ئاسایى خۆیان وەڵامى دەداتەوە 

یەکێکیان بەنۆرە واتە شێوەى نۆبەتى وەردەگرن، یان بەشێوەى پرسیارو وەڵامەو هەرجارەو  (012ل

پرسیار دەکات و ئەویتر لە نۆرەى خۆى وەلام دەداتەوە، یان قسە کردنە لەسەر بابەتێک، یان پێدانى 

بەکاردێت و گێڕەڕەوە ( من)، لەمجۆرە دیالۆگەدا ڕاناوى کەسى یەکەمى تاک .....وەسفە، 

هەر ( 00، ل0999اکام، ن)دا (ئاگرى بن کا) سەعید ناکام لە ڕۆمانى. هەموو شت زانە( حیکایەتخوان)

لەسەرەتاى ڕۆمانەکە بە دیالۆگى ڕاستەوخۆ دەستى پێکردوە؛ ئەمە گەرمووگورییەکى سەرنج ڕاکێشى 

 :بەدەقى ڕۆمانەکە بەخشیوەو بەچەندین مەبەستى جیاجیا دیالۆگى ڕاستەوخۆى بەکارهێناوە، لەوانە

 

 دیالۆگى ڕاستەوخۆى سیاسى 2-1-1

انەو لێهاتووانە بەمەبەستى گەیاندنى پەیامى سیاسى دیالۆگى لەم جۆرەدا نووسەر زۆر شارەزای

ڕاستەوخۆى بەکارهێناوە، بەتایبەتى تر هەر لەسەرەتاى دیالۆگەوە بەو مەبەستە و بەشێوەى دیالۆگ 

دەستى بەچوونە ناو دەقى ڕۆمانەکە کردووە، ئەمە چێژبەخشینە لەلایەک و هێزى کێشکردنە لە لایەکى 

کو خوێنەر هەرکە دەستى بەخوێندنەوە کرد نەتوانێت دەستبەردارى ببێت و بەردەوام بێت تر تاوە

 : لەخوێندنەوە تا کۆتایى؛ بۆنموونە

 .برا ماندوو نەبى -))

 .خوا خۆشت کا -

 ئەرێ سەعات چەندە، داخوا نوێژ بووە؟ -

 (.00، ل0999ناکام، )  ((بەڵێ نوێژە، ئەگەر دەست نوێژت هەیە بچۆ نوێژى جەماعەت بکە- 

حیکایەتخوان لەدەستپێکى ڕۆمانەکە بەدیالۆگى راستەوخۆ دەستى پێکردوە، لەنێوان دوو کەسایەتى 

یە، کەسایەتى سەرەکى (نامکا)بەشێوەى پرسیارو وەلام ئەنجام دراوە، کەسایەتى یەکەم کە 

، ئەم (نامکا)ینینى نێردراوە بۆ ب( پاکۆنى)یە، کە لەلایەن کۆمەڵەى (بابۆ)رۆمانەکەیە،کەسایەتى دووەم 

بچۆ نوێژى )دیالۆگە بۆ مەبەستى یەکتر ناسین ئەنجامدراوەو وشەى نهێنى نێو ئەم دیالۆگەیە کە دەڵێ 

مەبەستەکە تیایدا . کە وەک نیشانەیەک بۆ یەکترناسین سوودى لێبینراوەو بەکارهاتووە( جەماعەت بکە

بەکاربێنن تاوەکو پەیامەکە بە یەک  مەبەستێکى سیاسییە، بۆیە پێویستیان بەوە بووە وشەى نهێنى

 .بگەیەنن

 

 دیالۆگى ڕاستەوخۆى شیكارى 2-1-2

نووسەر لەم جۆردا بەشێوەى شیکارى دیالۆگى ڕاستەوخۆ بەکاریدێنێت، ئەمەش بەمەبەستى 

 :بۆنموونە. پاراستن یان ئاگادارکردنەوە، یان هەر مەبەستێکى تر بێت

 لال؟ من لێرەوە چۆن بگەمە مەڵبەندى پڕەنس -)) 

مان بۆ جێبەجێ کردوویت و یەکێکى شارەزات لەگەڵدا دەنێرین کە نەهێڵێ (تێپەڕین)پسوولەى  -

 .بەر دەستى پیاوەکانى بیلاهارجى بکەوى

 کەى دەبى بڕۆم؟ -

 .ئەگەر ئامادەبیت ئەم ئێوارەیە -

 .(٧٩-٧٢. لل ، 0999ناکام، ) .......((زۆر سوپاست دەکەم هاوڕێ، من پرسیارى دیم نەماوە -

ئەنجام دراوە، پرسیار لە بابۆ دەکات کە ( بابۆ)و (کامکا)ئەم دیالۆگە لەنێوان هەردوو کەسایەتى 

( ئۆمرى)بابۆش وەڵامى دەداتەوەو باسى ئامادەکارییەکانى نوى ( پڕەنس لال)چۆن بگاتە مەڵبەندى 

ەندامانى کۆمەڵەیە کە دوژمنى ئ( بیلاهارجى)لەگەڵ نامکا دەکات بۆ ئەوەى لەڕێگادا دەست پیاوەکانى 

دەکات، ( بابۆ)پرسیار لە ( نامکا)ئەم دیالۆگەش ڕاستەوخۆیە؛ لەبەر ئەوەى دواى ئەوەى . نەکەوێت

ڕوونکردنەوەى ڕێ و شوێنى گونجاوە بۆ گەشتنى بە مەڵبەندى . بابۆ ڕاستەوخۆ وەڵامى دەداتەوە

تەوخۆى شیکارى پڕەنس لال؛ ئەمەش بەمەبەستى پاراستنى نامکایە بەشێوازى دیالۆگى ڕاس

 .پەیامەکەى بە نامکا دەگەیەنێت

 

 دیالۆگى ڕاستەوخۆى کۆمەڵایەتى 2-1-3

ئەمەش جۆرێکى ترە کەوا نووسەر بۆ گەیاندنى پەیام و مەبەستە کۆمەڵایەتییەکان دیالۆگى 

ڕاستەوخۆ بەکاردێنێت، جا بەشێوەى مشتومڕ بێت یان هەر شێوەیەکى تر لەپێناو گەیاندنى دیاردە 

 :بۆنموونە. تییەکانەوەکۆمەڵایە

تکا دەکەم ئەوەت لەبیر نەچێ کە ئێرە ماڵى پڕەنس لالەو شوێنەوارێکى مەهراجا هودى  -))

نەمرە، لێرەدا نەریت و ڕێ و شوێنێکى تایبەتى هەیە، ئێرە بنکەى کۆمەڵە نی یە گەورەو بچووکى 

موو شتێ هەڵقوتێنێ، تۆ میوان و مامۆستاى بەڕێزى منى بۆێی حەز ناکەم خۆت لەهە...تێدا نەبێ

 .بەتایبەتى ئەو شتانەى تایبەتین بە کاروبارى نێوخۆی ماڵەوە

ببورە خوشکى بەڕێز، من باش دەزانم ئێرە ماڵى پڕەنسە، دەشزانم کە لێرەدا نەریتى -

دەرەبەگایێتى هەیە، بەڵام لام وابوو ئەو کەسەى قسەى لەگەڵ دەکەم پێش ئەوەى پڕەنسیس پهالای 

کچە جوتیارو یەکێ لەهاوڕێکانى خۆمەو زۆر بەڕووخۆشى ئامۆژگارییەکانم  بێ، خوشکە پهالاى

 ...پەسند دەکا، کەچى 

، 0999ناکام، ) .((بۆ تۆ چاکتر وایە هەمیشە ئەوەت لەبەرچاو بێ کە ئێرە ماڵى پڕەنسەو بەس -

 (.١٠ل

 ، ئەمەش کاتێک(نامکا)ى و (پڕەنسیس پهالا)دیالۆگێکى ڕاستەوخۆى مشت و مڕە لەنێوان 

دەگرێت کەبەرامبەر یەکێک ( پهالا)ڕەخنەى توند لە هەڵسوکەوتەکانى ( نامکا)ڕوودەدات کە 

لەخزمەت کارەکان ئەنجامى داوەو سەرزەنشتى کردووەو هەڕەشەى دەرکردنى لێ کردووە، ئەم 

 زۆر توڕە دەبێت و وەڵامى دەداتەوەو پێى دەڵى ئەمە ماڵى( پهالا)، ئەوا (پهالا)لە( نامکا)ڕەخنەیەى 

ەو کۆمەلێ داب و نەریتى خۆى هەیە پێویستە بیپارێزێت، ئیتر مشت و مڕەکەیان لێرەدا (پرەنس لال)

 . کۆتایى پێهات و لەیەکتر جیا بوونەوە

یە، کەچۆن زاڵە بەسەریاندا، (دەرەبەگایەتى)لەم دیالۆگەدا دەرخستنى دیاردەى کۆمەڵایەتى 

ە وەک کۆمەڵە مامەڵە نەکات و پێویستە تایبەتمەندیى لەهەمان کاتدا پڕەنسیس نامکا ئاگادار دەکاتەوە ک

نامکاش دڵنیاى دەکاتەوە کە ئەو شتانە باش دەزانێت؛ بەڵام قسەکانى لەچوارچێوەى . ماڵەکەى بپارێزێت

هاوڕێیەتییەوە بووە، بەڵام پڕەنسیس ترسى کۆمەڵگاى پێوە دیار بوو، بۆیە جارێکى تر ئاگادارى 

ە، ئەمە سەرەڕاى ئاگادارکردنەوەو ترس، هەرەوەها ڕاگەیاندنە بەوەى کە دەکاتەوە کە ئەمە ماڵى پڕەنس

بەمشێوەیە دیالۆگى . لەماڵى کەسێکى ناودارەو سەربەستە لە مامەڵەکردنى لەگەڵ خزمەتکارەکانى

 . ڕاستەوخۆ لەنێوان ئەم دوو کەسایەتییە ڕووى داوە

 

 دیالۆگى ڕاستەوخۆى وەسفى 2-1-4

ەشێوەى وەسف دروست دەکات، ئەمەش بۆ ئەوەى زیاتر خوێنەر نووسەر دیالۆگى ڕاستەوخۆ ب

ئارەزووى زانینى ڕووداوەکانى تر بکەن، هەروەها خوێنەر لە بێزارى دەپارێزێت و واى لێدەکات 

 :   بەحەماسەتەوە لەگەڵ ڕووداوەکان بڕوات، بۆنموونە

.. وە خوشکى من بێ؟ئە. ئەو پهالایەى هۆى نەگبەتى و قۆرت و ماڵوێرانى ى منە؟.. پهالا؟ -))

تۆ ناهەقت نی یە، چونکو کۆمەڵەیش خەڵەتاوەو بەچاوى ئەندامێکى دەیڕوانێتى و ... نچ نچ نچ

 ....ناچارم دەکەن هاوکارى لەگەڵدا بکەم

ڕاستت دەوێ منیش حەزم دەکرد ڕاستەقینەى ڕابردووى پهالا بزانم، چەند جارێک ویستم  -

دەمدى نێوانى خوشک و برایەتى ى تۆو ئەو ئەوەندە پتەوە، داوات لێ بکەم بۆم بگێڕیتەوە بەڵام کە 

 (.١٨ل، 0999ناکام، ) ((لە ترسى دڵ ئێشان زاتم نەدەکرد

ئەم دیالۆگە ڕاستەوخۆى وەسفییە، کە بەشێوەیەکى چاوەڕوان نەکراو وەسفى پهالا لەڕێگەى 

خوشک و برایەتى نێوان یە، نامکا پرسیار لە (مهاگارا)و (نامکا)دیالۆگى ڕاستەوخۆ دەکرێت لەنێوان 

( مهاگارا)دەکات، وا دەزانێت خوشک و بران و پەیوەندى نێوانیان بەهێزە، بەڵام ( پهالا)و (مهاگارا)

باس دەکات و بەکەسێکى خراپ وەسفى ( نامکا)بۆ ( پهالا)دێتە قسە ئەو پەڕى دڵڕەقى خۆى بەرامبەر 

 .ەباتد( پهالا)دەکات، تا دەگاتە ئەو ئاستەى بە گیانەوە ناوى 

ى بۆ ڕوون (و پهالا(مهاگارا)پەیوەندى خوشک و برایەتى نێوان ( نامکا)لەڕێگەى ئەم دیالۆگەوە 

 .واتە لەڕێگەى دیالۆگى شێوە وەسفى مەبەستەکەى پێدەگات. دەبێتەوە

 

 دیالۆگى ڕاستەوخۆى فۆلکلۆرى 2-1-5

ت دەکات، ئەمەش لەم جۆرەدا نووسەر بەبەکارهێنانى وشەى فۆلکلۆرى دیالۆگى ڕاستەوخۆ دروس

 :ڕەمزى پاراستنى داب و نەریتى کوردەوارییە، هەروەها بەمەبەستى تایبەت بەکارى دێنێت، بۆنموونە

 ئەرێ سەرگوزەشتەى مهاگارت پێ چۆن بوو؟ -))

 نامکا داچڵەکى، خۆى لێ گێل کردو پرسی کام سەرگوزەشتە؟ -

 سەرگوزەشتەى من و ئەو -

 .تێناگەم باسى چى دەکەى -

ێ هەڵە مەکە، من لەپشت ئەو گابەردەوە دانیشتبووم کە تۆو مها لەو دیوى بوون، خۆتم ل -

دواى ئەوەى تۆ ئێمەت بەجێ هێشت زانیم کە خراپم کرد وا بەتوندى لەگەڵت دوام و دڵم ئێشاندى، 

بەدواتدا هاتم ئاشتت کەمەوە، کاتێک لێتان نزیک بوومەوە تازە مها چیڕۆکەکەى دەست 

  (.٧١١ل، 0999ناکام، ) ......((پێکردبوو،

سەرگوزەشتەو )ئەم دیالۆگە ڕاستەوخۆى فۆلکلۆرییە، بەهۆى بەکارهێنانى وشەى فۆلکلۆرى 

دایە، مهاگارا دەیەوێ بزانێت کە پهالاى خێزانى ( مهاگارا)و (نامکا)، دیالۆگەکەش لەنێوان (گابەرد

نێوان مهاگارا خۆى و پهالا  پرەنس لال چى بۆ نامکا باس کردوەو لەو کاتەى مهاگارا گوێى لەچیڕۆکى

دەبێ کە مهاگارا بۆ نامکاى باس دەکات، لێرەوە دیالۆگى ڕاستەوخۆ لەنێوان نامکا و پهالا دەست 

سەرگوزەشتەى مهاگارات پێ چۆن بوو؟ بەڵام نامکا خۆى لە : پێدەکات، کاتێک پهالا بە نامکا دەڵێت

هالا زۆرى لێدەکات کە قسە بکات، نامکاش چ. پرسیارەکە دەدزێتەوە، بەڵام هەرچەند هیچ سوودى نابێ

دانى پێدادەنێت، بەڵام داوا لە پهالا دەکات کە ئەم بەسەرهاتەى نێوان خۆى و پهالا بۆ پڕەنس لالى 

ئەم دیالۆگە ڕاستەوخۆی فۆلکلۆرییە . مێردى باس نەکات؛ تاوەکو ڕێگە چارەیەکى بۆ دەدۆزێتەوە

 .  بەمەستى نهێنى پارێز بەکارهێناوە

 

 دیالۆگى ناڕاستەوخۆ 2-2

بەهەمان شێوەى دیالۆگى ڕاستەوخۆ، ))ئەمەش جۆرێکى ترى دیالۆگە، کە دیالۆگى ناڕاستەو خۆیە 

گفتوگۆى نێوان دوو کەسێتى یان زیاترى ڕۆمانە، بەڵام لەم جۆرەدا لەبرى ئەوەى کەسێتییەکان 

یرەکانیان بکەن، ڕاستەوخۆ و دوور لەدەست تێوەردانى گێڕەڕەوە گفتوگۆ بکەن و گوزارشت لەب

گێڕەڕەوەیەکى دەرەکى پڕۆسەکە پێشکەش دەکات یان لێک دەداتەوەو قسەى لەسەر دەکات، ئەمەش 

کە تایبەتن ...( وتى، پرسى، وەلامیدایەوە، درێژەى پێدا، )دەبێتە هۆى دەرکەوتنى دەربڕاوەکانى 

 ((تى ئێستا دەبێتکۆ، هەروەها لەڕووى کاتەوە، کاتى رابردوو تێکەڵ بەکا/بەکەسى سێیەمى تاک

واتە ئەم دیالۆگەیە گێڕەڕەوە، دیالۆگى نێوان دوو کارەکتەر یان زیاترى ناو  (018، ل3119محەمەد، )

ڕۆمانەکەمان بۆ دەگێرێتەوە، دووبارەکردنەوەى قسەى کارەکتەرەکانە لەگەڵ تێکەڵکردنى گۆڕانکارى 

نینەوەى ڕووداوەکاندا بەڕێژەیەکى سەعید ناکام ئەم جۆرە دیالۆگەى لەچ. کە لەڕابردوودا ڕوویداوە

بەرچاو بەرهەمهێناوە، بەهەمان شێوەى دیالۆگى ڕاستەوخۆ؛ بەچەندین مەبەستى جیاواز دیالۆگى 

 : ناڕاستەوخۆى بەکارهێناوە؛ لەوانە

 

 دیالۆگى ناڕاستەوخۆى سیاسى 2-2-1

 :نەبۆنموو. نووسەر لەمجۆرە دیالۆگەدا بەناڕاستەوخۆ پەیامە سیاسییەکە دەگەیەنێت

ئێستا کە جلەوى شۆڕش بەدەست پادى کۆوەیەو ئەوانیش بەرهەڵستى جولانەوەى سیاسى  -))

 و پاکۆئى 

دەکەن، ئایا توانیویانە جێگا بە کۆمەڵەکەمان لەق کەن و خۆیان لەشوێنى ئەو بەڕابەر 

 بچەسپێنن؟

ن ناو تۆ خۆت دەزانى ئەم سەردەمە کە بەچەرخى ڕزگارى ى نەتەوەکا... هێشتا تەواو نا  -

دەبرێ، وشەى نەتەوەخوازى و نیشتیمان پەرستى کارى جادووگەرانە دەکاتە سەر هەست و هۆشى 

 .(٧١ل، 0999ناکام، ) .....((خەڵک،

لەم دیالۆگە ناراستەوخۆیە مەبەستە سیاسییەکەى زۆر بەجوانى بەدەرخستووە، نامکا پرسیار 

بابۆ لە ئێستادا بۆى دەگێڕێتەوە کە  لەبارودۆخى کۆمەڵە دەکات کە لەڕابردوو چى بەسەر هاتووە،

ناکۆکى بیلاهارجى و پڕەنس لال دەکات بەفەرمانى بیلاهارجى لەهەموو لایەک قسە بە پڕەنس لال 

دەڵێن، ئەمە وایکرد پرەنس لەکۆمەڵەى ئێمە نزیک بێـتەوەو ببێتە دۆستى ئێمەو دژى شۆڕشى 

وانیویان جێگەى کۆمەڵە بگرنەوە؛ بابۆ بیلاهارجى، بۆیە نامکا لەڕابردووى کۆمەڵە دەپرسێ ئایا ت

لەوکاتەدا وەلامى دەداتەوە کە هێشتا تەواو خۆى نەداوە بەدەست، باس لەوەش دەکات کە چۆن وشەى 

بەمشێوەیە لەڕێگەى تێکەڵکردنى دووکاتى جیاى . نەتەوەیى کار لەهەست و دەروونى خەڵک دەکات

ک دێتە ئاراوە کە بابۆ باس لەبارودۆخى پێشوى ڕابردوو بە ئێستا دیالۆگى ناراستوخۆ ڕوویداوە کاتێ

شۆڕش و کۆمەڵە دەکات؛ بەشێوەیەک بارودۆخە سیاسییەکە دەخاتەڕوو ئاشکراکردنى یاخود 

 . ڕوونکردنەوەى ڕێرەوە سیاسییەکەیە بەکاتى ئێستا

 

 دیالۆگى ناڕاستەوخۆى شیکارى 2-2-2

اربوونى بەشێوەى دیالۆگى نوسەر لەڕێگەى کەسایەتییەکانى ناو ڕۆمانەکەوە شیکارى ڕزگ

 :ناڕاستەوخۆ بۆ خوێنەران ڕوون دەکاتەوە، بۆنموونە

 .لال ئەوە بۆ بێدەنگ بووى -)) 

 .دەڵێم نەنە گیان جارەکەى پێشوو هاتمە خزمەتتان ئەم خوشکەم نەدى -

 باشە ئەم کچەى ئێوە تا ئێستا لەوێ بووە نەیدیبوو؟ -

 .(٢١ل، 0999ناکام، ) ......((شاردبوومەوە، -

ئەم دیالۆگە ناڕاستەوخۆى شیکارییە لەنێوان لال و ناسى خانى نەنێ ئەنجام دراوە سەبارەت بە 

پهالا، کە لەلاى ئاسى خانە، ئەم دیالۆگە کاتێک دێتە ئاراوە کا شانکا باسى پهالا بۆ پڕەنس دەکا، 

وە، پڕەنس هەروەها باسى ئەوەشى بۆ دەکات کە چۆن لەدەستى میر مادوو مهاچار خۆى ڕزگار کردو

دەێتە لاى ئاسى خانى نەنکى بۆ بینینى پهالا، ئەمەش دیالۆگى ناڕاستەوخۆیە شیکارى هەڵاتنەکەى 

دەگێرێتەوە بەشێوەیک کە تێکهەڵکیش کراوە بەبارى کۆمەڵایەتییەوە، ئەمەش مەبەستى پێدانى زانیارى 

 .لالپێویستە لەبارەى هەڵاتنى پهالاو چۆنیەتى حەشاردانى لەلاى نەنەى پڕەنس 

 

 دیالۆگى ناڕاستەوخۆى کۆمەڵایەتى 2-2-3

لەمجۆرەدا دەرخستنى دیاردەیەکى کۆمەڵایەتییە؛ نووسەر بەڕێگەى دیالۆگى ناراستەوخۆ 

 :دەیخاتەڕوو، بۆنموونە

 ئەرێ پهالا ئەوە تۆى؟ -)) 

 مام حاجى؟- 

 لەگەڵ کێ هاتووى بۆ کوێ دەچى؟.....قسە بکە بزانم چ دەکەى لێرە -

 دەچم بۆ شار -

 بۆچى و لەگەڵ کێ؟ -

 .بەتەنیا هاتووم ئیدى ناگەڕێمەوە -

 باشە چۆن هاتووى و کەى لە ماڵ دەرچووى؟ -

ناکام، ) .....((ئەمشەو لەگەڵ ئێوە لە ماڵ دەرچووم و دوورو نزیک شوێنتان کەوتووم تا ئێرە -

 .(٣٧ل، 0999

اروانى گوندەکەى خۆیان ئەم دیالۆگە لەنێوان حاجى و پهالایە، مام حاجى یەکێکە لەپیاوانى ک

دەڕۆن، پهالاش لەماڵەوە ڕاى کردووە لەترسى بەشوودانى ( سەرینیکار)کە بەرەو شارى ( پانەمۆ)

بەپیاوێکى پیر، دواى ئەم کاروانە دەکەوێت بۆ ئەوەى خۆى لەم کێشەیە ڕزگار بکات، ئەم دیالۆگە 

هەروەها زەقکردنەوەى . ریتەوەناڕاستەوخۆیە، چونکە لەڕێگەى گێرانەوەى مهاگارا بۆ نامکاى دەگێ

دیاردەیەکى کۆمەڵایەتی باوە، بەرامبەر بەزۆر بەشوودانى کچ بە پیاوى پیرو بەتەمەن، لەلایەکى تر 

 .سەرگەردانى کچ بەهۆیەوەو خۆ خستنە بەر چارەنووسێکى نادیارو دژوارى سەردەم

 

 دیالۆگى ناڕاستەوخۆى وەسفى 2-2-4

ى ناڕاستەوخۆ وەسفى هەندێ بارودۆخ دەخاتەڕوو، بۆ ئەوەى نووسەر شارەزایانە لەڕێگەى دیالۆگ

 :لە ڕێگەیەوە هەندێ ڕووداو بگێڕێتەوە کە خوێنەر بۆ خۆى کێش بکات؛ بۆنموونە

مها بە داخ و توڕەییەوە بەسەرهاتى خۆى و پهالا بۆ مادۆ دەگێڕێتەوەو لەدوایدا دەڵێ بەڵام  -))

مادۆ تاوانى ئەو تیشکانە دەهاوێتە ملى مهاچارى . بۆ کوێ دەچێ ئاخرى هەر دەکەوێتە بەر چنگم،

خۆیەوەو دەڵێ هەر ئافرەتە جۆرە چوونە پارێزێکى دەوێ تۆ لەگەڵ بارە کەوێکەوە سرک و سڵدا 

پەنجە بۆ سنگى خۆى )کردەى گورگانەت بەکارهێناوە، گرتنى ئەم قەڵایە هەر لەتوانستى کاکى خۆتە 

 .(١١ل، 0999ناکام، ) .....((دایە(دەبا

م دیالۆگە ناڕاستەوخۆیەدا وەسفى توڕەبوون و پەژارەى مها دەخاتە بەرچاو، ئەم دیالۆگەى نێوان لە

میر مادۆ و مهاچار ئەنجامدراوە، واتە دیالۆگى نێوان ئەم دوو کەسایەتییە کەباس لە چۆنیەتى ڕازى 

بۆ پڕەنس و ئەمەش دیالۆگى ناڕاستەوخۆیە چونکە لەڕێگەى شانکاوە . کردنى پهالا دەکات بۆ خۆیان

نووسەر ویستویەتى شێوازى ڕازیکردن و وەسفى بارى دەروونى مها . میوانەکانى دەگێڕێتەوە

 .بەشێوەى دیالۆگ ئەنجام بدات تاوەکو خوێنەر لەبێزارى بەدوور بگرێت

 

 دیالۆگى ناڕاستەوخۆى فۆلکلۆرى 2-2-5

کاتى گێرانەوەى نووسەرى ڕۆماننوس زۆر بەجوانى پەندى خزاندۆتە ناو دەقى ڕۆمانەکە لە

ڕووداوەکاندا، ئەمەش هێزو جوانى و هەستى فۆلکلۆرى بەزمانى بەتەمەنەکانەوە خستوویەتییەڕوو؛ 

 :بۆنموونە

 (( کچەکە ناوت چی یە و لەکوێوە هاتووى؟))پیرێژن لە پهالاى پرسى  -

 (( ناوم پهالایەو لە پانجەمۆ وە هاتووم))وەڵامى دایەوە  -

 (( ەهراجا کێ دەناسى؟لە ماڵى م))دیسان پرسی  -

 ( کەس ناناسم، لێم قەوماوەو بۆ داڵدە دەچم))گوتى  -

بەرخى ناوەکى پەنا دەباتە بەر ))پیرێژن بە تووڕەیى ڕووى لێ وەرگێراو لەبەر خۆیەوە گوتى  -

 ((    گەلە گورگ

 .(٣٢ل، 0999ناکام، ) ....((پهالا ئەمەى گوێى لێ بوو بەڵام ورتەى نەکرد -

ەنێوان پیرەژنێک و پهالایە کە یارمەتى پهالا دەدات بچێتە ماڵى مەهراجا، هەرچەند ئەم دیالۆگە ل

بەرخى ناوەکى : پیرێژن پێى خۆش نییە کە پهالا بچێتە ئەو ماڵە، بۆیە بەتوڕەیی ئەو قسەیەى پێدەلێت

رخى ئەمەش پەندێکى کوردیە، مەبەستى پیرێژن ئەوەبوو کە پهالا وەکو بە( پەنا دەباتە بەرگەلە گورگ

ناوەکییە، بەڵام گەنجانى مکالى مەهراجا وەکو گەلە گورگن، چونکە هەموو کات خەریکى کارى 

م مهاگارا ئەم دیالۆگەیەش ناراستەوخۆیە، چونکە بەهەمان شێوەى دیالۆگى یەکە. نابەجێن لەگەڵ کچان

 .بۆ نامکاى دەگێڕێتەوە

 

 ەنـجامئـ -3

 :گەیشتین؛ لەوانەلەکۆتایی ئەم توێژینەوەیەدا بەچەند ئەنجامێک 

 .تەکنیکى دیالۆگ ڕۆڵێکى گرنگ لە گەیاندنى پەیامى کارەکتەرەکان دەبینێت .0

 .هەیە گرنگى لەدەرخستنى بارى کۆمەڵایەتى کارەکتەرەکاندا .3

ڕۆڵ دەبینێت لە دەرخستن و دروستکردنى زمانى جیا جیا بەپێى ئاستى ڕۆشنبیرى و تەمەن و   .2

 .هتد....

 .ەدەقى ڕۆمان لەکاتى گێرانەوەى ڕووداوەکانچێژ دەبەخشێت ب .2

دیالۆگ یەکێکە لەو تەکنیکە گرنگانەى خوێنەر بۆ خۆى کێش دەکات لەکاتى خوێندنەوەى  .2

 .ڕۆماندا

 .سەعید ناکام هەردوو جۆرى دیالۆگى ڕاستەوخۆ و ناڕاستەوخۆى بەکارهێناوە .2

 .الۆگى ڕاستەوخۆڕێژەى بەکارهێنانى دیالۆگى ناڕاستەوخۆ زیاترە وەک لەدی .1

دیالۆگەکان لەنێوان هەردوو ڕەگەزدان، دیالۆگەکان کەسانێکن لەسەرووى قۆناغى  .8

 .هەراشەوەن

 .دیالۆگەکان زیاتر بەزمانى ڕێزەوە ئەنجام دراون .9

 .زۆرینەى دیالۆگەکانى ناو ڕۆمانەکە لەنێوان کەسانى چینى جیاواز بەکارهاتوون .01

ئاساییەو وشەى کوردى ڕەسەنى زۆر تیادا  زمانى دیالۆگەکان زمانێکى .00

 .بەمەبەستى وشیارکردنەوەى خوێنەرو شارەزایی پەیداکردن لەبارەى کلتورى نەتەوەیی. بەکارهێنراوە

 .ڕەخنەکان ڕێگە خۆشکەرن بۆ دروستبوونى بەشێک لەدیالۆگەکان .03

ى، سیاس: )دیالۆگەکان ڕێگە خۆشکەر بوون بۆ ئەوەى کۆمەڵێ مەبەست لەوانە .02

 .بخرێنەڕوو( کۆمەڵایەتى، وەسفى، فۆلکلۆرى، شیکارى

 .دیالۆگەکان زیارتر ڕەنگدانەوەى واقعى کۆمەڵگایە .02

 سەرچاوەکان -4

 سەرچاوە کوردییەکان 4-1

تەکنیکى دیالۆگ لەهەندێ نموونەى هاوچەرخى کورتە ( . 3112(. )د)ئەڵوەنى، نجم خالد 

 .کەرکوک. دەزگاى ڕۆشنبیرى شەفەق. چیڕۆکى کوردیدا

چاپخانەى . چاپى یەکەم. تیۆرى کۆمەڵناسى ڕۆمان ( . 3101(. )د. ی. پ)ئەڵوەنى نجم خالد 

 .هەولێر. زانکۆى سەڵاحەدین

ى مەهاباد (زەنگدانەوە)جیهانبینیی نووسەر لە ڕۆمانى ( . 3108( . )د. ی. پ)ئەڵوەنى، نجم 

 . چاپخانەى زانکۆى سەڵاحەدین. چاپى یەکەم. قەرەداغیدا

ى ئەحمەدى (مەم و زین)بنیاتى گێڕانەوە لە داستانى (. ٨٠٠٩. )، سنگەر قادر شێخ محەمەد حاجى

. چاپخانەى خانى. چاپى یەکەم. ى بەختیار عەلى دا (شارى مۆسیقارە سپییەکان)خانى و ڕۆمانى 

 .دهۆک

. گفتوگۆ لە ڕۆمانى کوردیى کرمانجیى خواروودا( . ٨٠٧١( . )د)سەعید، جەلال ئەنوەر 

 .سلێمانى. نەى کەمالچاپخا

. چاپخانەى ڕەنج . بنیاتى ڕووداو لە ڕۆمانى کوردیدا ( . 3119. )محەمەد، میران جەلال  

 .سلێمانى 

بنیاتى جۆرەکانى ڕووداو لە ڕۆمانى کوردى باشوورى ( . 3101. )مستەفا، ڕێزان عوسمان 

 .ولێرچاپخانەى ئەکادیمیاى کوردى، هە. چاپى یەکەم(. ٧٩٩٠-٧٩٢١)کوردستاندا 

چاپى . . ک. شیرین: وەرگێڕان. تیشکێک بۆ سەر ڕۆمان( . 3112. )مونیف، عەبدولڕەحمان 

 .سلێمانى. دەزگاى چاپ و پەخشى سەردەم. یەکەم

 هەولێر . چاپخانەى وەزارەتى ڕۆشنبیرى(. ئاگرى من کا)ڕۆمانى ( . 0999. )ناکام، سەعید 

.  

 سەرچاوە عرەبییەکان 4-2

 کتێب 4-2-1

دار أبى قراق ( . التقنیات والمجاملات)دیداکتیک التعبیر والتواصل ( . 3101. )ى آیت أوشان، عل

 . الرباط . للطباعة والنشر

دار الشؤون . محمد برادة : ترجمة( . البعث)تحلیل لروایة تولستوى ( . 0982. )باختین، میخائیل 

 .بغداد. القافیة العامة 

. الطبعة الاولى ( . الشخصیة-الزمن-الفضاء)وائی بنیة الشکل الر( . 0992. )بحراوی، حسن 

 .بیروت. الدار البیضاء. المرکز الثقافی العربی 

فخرى : ترجمە. دراسة فى فکر میخائیل باختین -البدأ الحوارى( . 0993. )تودوروف، تزفیتان 

 .بغداد. دار الشؤن الثقافیة . صالح

دار الحریة . دار الرشید للنشر. وقضیة الریف  الروایة العراقیة( . 0981. )الزجاجى، باقر جواد 

 .بغداد. الراق. للطباعة

دار الکتب . أساس البلاغة( . 0998. )الزمخشری، أبو القاسم جارالله محمود بن عمر بن أحمد

 .لبنان-بیروت. العلمیة

. لأولى الطبعة ا. دار الأداب . المتاهة والتمویة فی الروایة العربیة ( . 3112. )سویدان، سامى 

 .لبنان -بیروت

المؤسسة . الطبعة الأولى . تقنیاتە وعلاقاتە السردیة -الحوار القصصى( . 0999)عبدالسلام، فاتح  

 .بیروت. العربیة للدراسات و النشر 

. دراسات فی الروایة والقصة والقصة الشعریة -سحر السرد( . 3118( . )د)فائق . مصطفى 

 .كركوك. ا المطبعة ارابخ. الطبعة الاولى 

 .بیروت. دار بیروت للطباعة . الطبعة الثالثة . فن القصة ( . 0929)نجم، محمد یوسف 

 

 نامەى ئەکادیمى 4-2-2

غیر  أطروحة الدکتورة( . محمد مفلاح) بنیة اللغة الحواریة فی رویات ( .3102. )زاوی أحمد، 

 .الجمهوریة الجزائریة .جامعة وهران . داب الأ کلیة . منشورة

 رسالة دكتوراه. ي في الروایة العربیة في العراق البناء الفن( . 0981. )شجاع مسلم دغیم العانى، 

 .جامعة بغداد .كلیة الأداب .  غیر منشورة

 

 فەرهەنگ 4-2-3

 .العرب لسان  . (0991) . أبو الفضل جمالدین محمد بن مکرم بن على الأنصاریأبن المنظور، 

 .بیروت. صادر دار  .الثانى المجلد 

 .دار میریت. الطبعة الأولى . السید إمام : ترجمة. قاموس السردیات ( . 3112. )برنس، جیرالد 

دار الکتاب  .الأولى الطبعة  .المعاصرة معجم المصطلحات الادبیة ( . 0982. ) سعیدعلوش، 

 .بیروت .اللبنانى 

 .لبنان-بیروت .ن للملایدار العلم . الأدبى المعجم  ( .0982. ) جبورعبدالنور، 

  

 سەرچاوە فارسییەکان -٣

 .بهمن  چاپخانە .چاپ پنجم . انتشارات سخن . عناصر داستان ( . 0282. ) جمال میرصادقى، 

 .تهران

 تقنیة الحوار في روایة

    (سعید ناكام)لـ( من تحت التبن النار)

 

 ژوان عبدالسلام عزیز. د

 أربیل –جامعة صلاح الدین/  قسم الكردي –كلیة التربیة شقلاوة 

 

 صلستخمال

وبیان ( سعید ناكام)لـ( النار من تحت التبن ) سعى هذه الدراسة إلى تحلیل تقنیات الحوار في روایة      

. فاعلیتها  واهمیتها في تقدیم الشخصیات ، لأن الحوار  یعد أحد الركائز الأساسیة للأحداث في الروایة

ومعیشتها، ومستواها الثقافي ،  ودرجة نضجها في الروایة  بصورة  یبین نمط  تفكیر الشخصیات،

یكشف عن كل ذلك و یقدم فیها سعید (  النار من تحت التبن)عامة، لذا فإن أسلوب الحوار في روایة 

ولهذا الغرض . ناكام الرسائل السیاسیة والاجتماعیة من خلال الحوار الدائر بین الشخصیات في روایتە

التعریف والتاریخ ) مخصص للجانب التنظیري المعني بإیراد : مبحثین،  المبحث الاول  تضم  الدراسة

مخصص للجانب التطبیقي فیهتم بتحلیل الشخصیات  وانماطها : ، والمبحث الثاني(واللغة وأهمیة الحوار 

ستنتاجات من خلال أسالیب الحوار في الروایة ، وتنتهي الدراسة وتخُتتم  بخاتمة مودع فیها  أهم الا

 .ومسرد بأسماء المصادر والمراجع

 

 (.سعید ناكام)تقنیة ، حوار ، روایة ، نار تحت التبن ، روائي  :فتاحیةالكلمات الم


